
VI. ANUNCIOS
A) ADMINISTRACION AUTONOMICA
CONSELLERIA DE MEDIO AMBIENTE E CAMBIO CLIMATICO

RESOLUCION do 23 de xaneiro de 2026 pola que se fai publico o importe do
canon unitario de tratamento por tonelada de residuos domésticos que debera
aplicar a Sociedade Galega de Medio Ambiente, S.A. (Sogama) para o ano 2026
e a contia do canon unitario reducido.

Antecedentes:

Primeiro. Adisposicién adicional vixésimo primeira da Lei 11/2013, do 26 de decembiro,
de orzamentos xerais da Comunidade Autbnoma de Galicia para o ano 2014 estableceu
unha garantia de sustentabilidade financeira do sistema promovido pola Administracion
autondmica para a xestion institucional dos residuos domésticos en Galicia.

Coa finalidade de garantir a devandita sustentabilidade estableceu no seu punto dous
unha actualizacién anual do canon unitario de tratamento por tonelada no mes de xaneiro
conforme o indice de prezos ao consumo.

Segundo. Mediante a Resolucién do 20 de xaneiro de 2025, da Conselleria de Medio
Ambiente e Cambio Climatico, emitida ao abeiro do punto dous da disposicion adicional
vixésimo primeira da Lei 11/2013, do 26 de decembro, de orzamentos xerais da Comuni-
dade Auténoma de Galicia para o ano 2014, e publicada no Diario Oficial de Galicia nime-
ro 13, do 21 de xaneiro de 2025, fixose publico o importe do canon unitario que vai percibir
a Sociedade Galega de Medio Ambiente, S.A. (Sogama) pola xestién de residuos domés-
ticos ou urbanos para o ano 2025, que se fixa na suma de 108 euros por tonelada mais
IVE de residuos xestionada, a teor do punto tres da disposicion adicional vixésimo primeira
da Lei 11/2013, do 26 de decembro, de orzamentos xerais da Comunidade Auténoma de
Galicia para o ano 2014, polas circunstancias excepcionais de sustentabilidade financeira
do sistema nese momento.

Terceiro. O punto tres.bis da disposicién adicional vixésimo primeira da Lei 11/2013,
do 26 de decembro, de orzamentos xerais da Comunidade Auténoma de Galicia para o
ano 2014, na modificacion operada polo artigo 35 da Lei 5/2024, do 27 de decembro, de
medidas fiscais e administrativas, establece a posibilidade de establecer un canon reduci-
do para a sua aplicacion a aquelas entidades locais que cumprisen os requisitos estable-

cidos no dito punto tres.bis. A finalidade do dito canon reducido é a de reducir os efectos
negativos da xeracion e xestion dos residuos na saude humana e no ambiente.

Fundamentos xuridicos:

I. O Decreto 42/2024, do 14 de abril, polo que se establece a estrutura organica da
Xunta de Galicia; o Decreto 49/2024, do 22 de abril, polo que se establece a estrutura
organica dos departamentos da Xunta de Galicia; e o Decreto 137/2024, do 20 de maio,
polo que se establece a estrutura organica da Conselleria de Medio Ambiente e Cambio
Climatico, configuran esta conselleria como o érgano da Administracion da Comunidade
Auténoma con competencias e funciéns en materia, entre outras, de ambiente e atrible a
Direccion Xeral de Calidade e Sostibilidade Ambiental, ben directamente ou a través das
suas dependencias subordinadas, funciéns e competencias en materia de avaliacién e
control do impacto no ambiente causado pola actividade humana e a promocion de sis-
temas e estratexias corrixir a dita incidencia, incluindo diversas atribucions en materia de
residuos.

II. A disposicion adicional vixésimo primeira da Lei 11/2013, do 26 de decembro, de
orzamentos xerais da Comunidade Auténoma de Galicia para o ano 2014, sinala que o
sistema promovido pola Administracion autonémica para a xestion institucional dos resi-
duos domésticos, xestionado pola Sociedade Galega de Medio Ambiente, S.A. (Sogama)
ao abeiro da Lei 10/2008, do 3 de novembro, de residuos de Galicia, constitie un modo
de xestién colectiva dos residuos municipais cuxa finalidade de interese xeral é a de con-
seguir, en cooperacion coas entidades locais adheridas ao sistema, o mellor resultado
ambiental global no tratamento dos residuos domésticos, buscando a maxima eficiencia no
uso dos recursos publicos.

A citada disposicion adicional vixésimo primeira da Lei 11/2013, do 26 de decembro, de
orzamentos xerais da Comunidade Auténoma de Galicia para o ano 2014, establece como
unha das suas finalidades alcanzar un custo homoxéneo e o mais reducido posible para
todas as entidades locais adheridas ao sistema.

O punto dous da devandita disposicion fixou o canon unitario de tratamento por tonelada
de residuos que debera percibir a citada entidade e sinala que este se actualizaria anual-
mente no mes de xaneiro conforme o indice de prezos ao consumo, publicandose a sua
contia no Diario Oficial de Galicia.

[ll. Da cordo co establecido no punto tres.bis da disposicion adicional vixésimo primei-
ra da Lei 11/2013, do 26 de decembro, de orzamentos xerais da Comunidade Autbnoma
de Galicia para o ano 2014, na modificacién operada polo artigo 35 da Lei 5/24, do 27
de decembro, de medidas fiscais e administrativas e coa finalidade de reducir os efectos
negativos da xeracion e xestion dos residuos na saude humana e no ambiente, poderase
establecer un canon unitario por tonelada de contia reducida, ligado ao cumprimento por
parte das entidades locais que o soliciten dun dos seguintes requisitos:

a) Diminuir a entrega de residuos correspondentes a fraccién resto nun minimo dun
1,00 % respecto dos entregados no ano inmediatamente anterior.

b) Incrementar nun minimo do 3 % respecto do exercicio inmediatamente anterior as
toneladas procedentes da recollida selectiva de residuos de envases no contedor amarelo
ou de biorresiduos de orixe doméstica no contedor marron.

Visto canto antecede,
RESOLVO:

Facer publico o importe do canon unitario por tratamento de residuos domésticos apli-
cable durante o ano 2026, no marco do sistema promovido pola Xunta de Galicia para a
xestion institucional dos residuos de competencia municipal e xestionado pola Sociedade
Galega de Medio Ambiente, S.A. (Sogama), que se fixa en 111,13 euros por cada tonelada
de residuos domésticos xestionada, mais o incremento correspondente ao imposto sobre
o valor engadido.

Establecer un canon de contia reducida, que se fixa en 97,76 euros por cada tonelada
de residuos domésticos xestionada, mais o incremento correspondente ao imposto sobre o
valor engadido, condicionado ao cumprimento do establecido no punto tres.bis da disposi-
cion adicional vixésimo primeira da Lei 11/2013, do 26 de decembro, de orzamentos xerais
da Comunidade Auténoma de Galicia para o ano 2014, na modificacion operada polo arti-
go 35 da Lei 5/24, do 27 de decembro, de medidas fiscais e administrativas.

Santiago de Compostela, 23 de xaneiro de 2026

Angeles Vazquez Mejuto
Conselleira de Medio Ambiente e Cambio Climatico

